
Аннотация. Мазкур мақолада Спорт жароҳатлари ва уларнинг реабилитация 

жараёнлари ҳақида сўз боради. Мақола давомида асосли фикр ва мулоҳазалар бериб 

ўтилган. 

мутахассислари. 

SPORTS INJURIES AND THEIR REHABILITATION PROCESSES 

Abstract. This article is about sports injuries and their rehabilitation processes. Reasonable 

opinions and comments are given throughout the article. 

Key words: physical training, health care and recovery, football professionals. 

СПОРТИВНЫЕ ТРАВМЫ И ПРОЦЕССЫ ИХ РЕАБИЛИТАЦИИ 

Аннотация. Данная статья посвящена спортивным травмам и процессам их 

реабилитации. Обоснованные мнения и комментарии даны на протяжении всей статьи. 

Ключевые слова: физическая подготовка, оздоровление и восстановление, 

профессиональные футболисты. 

 

Ўзбекистон Республикаси мустақиликка эришгандан сўнг мамлакатимизда  

жисмоний тарбия соҳасига алоҳида эътибор бериб келинмоқда. Айни мақсадда  Президент  

фармонлари, қабул қилинган қарорлар, Вазирлар маҳкамасининг қарорлари бунга яққол 

мисолдир.  

Бундан ташқари спортчи ёшлар соғлиғини сақлаш ва қайта тиклаш мақсадида ҳам 

самарали ишлар амалга оширилмоқда. 2013-йил маълумотларига кўра Республикада 24 

тадан ортиқ шифокор – жисмоний  тарбия марказлари мавжуд бўлиб, улар таркибида 300 

дан ортиқ спорт тиббиёти ва жисмоний тарбия мутахассислари хизмат қилган.  

Шикаст – бу ташқи таъсирлар келтириб чиқарган, тўқималарнинг бир бутунлиги 

бузилган ёки бузилмаган издан чиқишлар ёки бошқача айтганда, механик, кимёвий ва 

бошқа жиҳатли таъсирлар натижасида вужудга келган жароҳат деса муболаға бўлмайди. 

 Шикастланишлар келиб чиқишига кўра, қуйидаги турларга ажратилади: 

1. Маиший 

2. Ишлаб чиқариш 

3. Ҳарбий 

4. Қишлоқ хўжалиги 

5. Спортча                                                                                                                

Спорт шикасти - бу жисмоний тарбия ва спорт билан шуғулланиш машғулотлари  

жараёнида, тўқимларнинг физиологик чидамлилигига нисбатан ортиқ бўлган физикавий 

таъсирлар оқибатида шикастланган аъзоларнинг тузилиши ва фаолиятини ўзгариши билан 

кечадиган шикастланишли жараёндир.  

Шикастланишнинг турлари ичида спортча шикастланиш атига 2% ни ташкил этади ва 

миқдор ҳамда кечишининг оғирлиги жиҳатидан охирги ўринда туради. Спорт тиббиётида 

охирги йилларда, жисмоний фаолликни одам сиҳат-саломатлигини мустаҳкамлаш, қон 

томир тизимининг касалликларини олдини олиш ҳақида, қаричиликни секинлаштириш 

жараёнларининг аҳамияти ҳақида ишончли маълумотлар тўпланган. Ҳақиқатда, 

таққослашлар шуни кўрсатадики, спортчилар  нисбатан кам даражада касал бўлиб, уларни 

енгил кўринишда ўтказади. Н.Д.Граевскаянинг маълумотлари бўйича маълумотлари 

бўйича 1000 та фаол спортчиларда 137 та,  1000 та спорт билан шуғулланмаган шу 

ёшдагиларда ва бир хил шароитлардагиларда эса 193 та сурункали касалликлар аниқланган. 

Демак, спорт билан шуғулланганлар, спорт билан шуғулланмаганларга нисбатан сурункали 

касалликлар билан 41 фоизга кам даражада касаллилкарни бошидан кечирган бўлади. 

Масалан спортчиларда умумий касалликлар ичида юрак-қон томир касалликлари 66 

фоизни спорт билан шуғулланмаганларда эса 23,5 фоизни, таянч-ҳаракат аппаратининг 

шикастланиши ва касалликлари спортчиларда 45 фоизни, спорт билан 

шуғулланмайдиганларда эса, фақат 8 фоизни ташкил этади. Агар шикастланишлар ҳам 

асосан таянч-ҳаракат аппаратига тегишли эканини инобатга олсак, у ҳолда таянч-ҳаракат 

кассаликлари, умумий касалликлар ва шикастланишларнинг 66,8 фоизини ташкил қилади. 

Спортчиларда, касалликларни вужудга келиши сабабларини таҳлил қилиш жараёнида 

спорт машғулотлари билан боғлиқ бўлган тасодифий ўлим масаласига ҳам эътиборни 

қаратиш лозим.  

Тренировкаларнинг, машғулотларнинг тикланиш муддатига спорт тури, спортчининг 

ёши, жинси таъсир қилади. Шунинг учун ҳар бир конкрет ҳолатда машғулотларга рухсат 

врач ва тренер томонидан ҳал қилинади. Аммо лекин тўқималар регенератсиясининг 

умумий биологик қонунлари ҳукмронлик қилар экан, уларга қатъий риоя қилиш керак. Акс 

ҳолда жароҳат қайталаниши эҳтимоли мавжуд.  

Умумгигиеник массаждан ташқари барча муолажаларни, спортчинг аҳволи, унинг 

шахсий сезувчанлиги, толиқиш даражаси ва ифодаси, спорт тури ва тайёргарлик босқичини 

инобатга олган ҳолда фақат шифокор буюриши мумкин. 

